
«Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գնի ձևավորման կարգի մասին» Արձանագրության կնքման նպատակահարմարության մասին

Ստորագրմանը նախապատրաստվող «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գնի ձևավորման կարգի մասին» Արձանագրության (այսուհետ՝ Արձանագրություն) նախագծով ՌԴ-ից առաքվող բնական գազի գինը Հայաստանի Հանրապետության համար 2019 թվականի հունվարի 1-ից մինչև 2022 թվականի դեկտեմբերի 31-ը ներառյալ սահմանվում է 165 ԱՄՆ դոլար՝ 1 հազար խոր. մետրի համար բազային ցածր ջերմունակության 7900 կկալ/1 խոր.մետր համար։
Արձանագրությունում նշված գինը և Հայաստանի Հանրապետության համար բնական գազի գնագոյացման կարգը ամրագրվում են «Գազպրոմ էքսպորտ» ՍՊԸ–ի և «Գազպրոմ Արմենիա» ՓԲԸ–ի միջև համապատասխան պայմանագրում։
Արձանագրությունը կազմվել է ռուսական կողմի հետ շուրջ 2 տարի տևած բանակցությունների արդյունքում։
Սույն Արձանագրության ստորագրումը կնպաստի երկու երկրների միջև Էներգետիկայի բնագավառում համագործակցության խորացմանը, տնտեսական զարգացման համար բարենպաստ պայմանների ստեղծմանը, ինչպես նաև Հայաստանի էներգետիկ անվտանգության մակարդակի բարձրացմանը:
Առաջնորդվելով «Միջազգային պայմանագրերի մասին» ՀՀ օրենքի դրույթներով՝ ՀՀ տարածքային կառավարման և ենթակառուցվածքների նախարարությունը նպատակահարմար է գտնում  Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի վերաբերյալ Արձանագրության կնքումը:
